
I. Introdución

Soamente se trata da cartografía im-
presa e, en particular, da existente no 
Museo do Pobo Galego (MPG), agás 
cando son exemplares moi represen-
tativos que entón faise a advertencia 
de que non os hai aquí pero si nou-
tras coleccións. Ademais de que ago-
ra é doado atopar a maioría dos ma-
pas na Rede, tanto se están en poder 
de institucións (<Galiciana: Biblioteca 
dixital de Galicia>), como de parti-
culares e anticuarios, antes de seguir 
creo oportuno lembrar catro libros 
onde se reproduce a inmensa maio-
ría da cartografía antiga relacionada 
con Galicia:

Cartografía de Galicia, 1522-1900, 
Instituto Geográfico Nacional – Mi-
nisterio de Obras Públicas y Urbanis-
mo, Madrid, 1988.

Colección cartográfica “Martínez 
Barbeito”, actualmente no Arquivo do 
Reino de Galicia, A Coruña, 1991.

MÉNDEZ MARTÍNEZ, G.: Cartogra-
fía antigua de Galicia, Deputación 
Provincial de Pontevedra, 1994. 

Cartografía de Galicia (séculos XVI-
XIX). Colección Puertas–Mosquera, 
Universidade de Santiago de Com-
postela, 2000.

Neste artigo non se teñen en conta os 
mapas xerais da Península, que adoi-
tan seren os máis antigos, nos que, 
como é de supoñer, tamén está o te-
rritorio desta provincia, pero da que 
en moitos deles o único topónimo que 
figura é o da capital; nin tampouco 
os de toda Galicia, agás os dous pri-
meiros que saíron do prelo, porque 
en particular no segundo foi no que 
se basearon a maioría dos cartógra-
fos ata o século XVIII:

“Galitia = Galizia Hisp.” de Johannes 
Metellus, editado en Colonia en 1595 
no atlas Hispania tabulis aeneis ex-
pressa… (23 x 16 cm) (<Hispania ta-
bulis aeneis expressa Tabularum dor-

sis nonmulla magni>). Trabuca o río Sil 
co Avia, e á súa vez este co Arnoia, 
xa que desemboca pola esquerda 
do Miño máis abaixo de Ribadavia, 
erro que tamén se repite noutros 
mapas da época, algúns de toda a 
Península, como a Nova Hispaniae 
Descriptio publicado en Ámsterdam 
por J. Hondius contra o 1610 (<Nova 
Hispaniae Descriptio – Exposición 
Virtual. Biblioteca Nacional>). Só fi-
guran dous topónimos: Orense e 
Ribadauia, aínda que no texto tamén 
están Allaris e Monte Rey. 

O seguinte é a Descripcion del Reyno 
de Galizia… do frade dominico ou-
rensán Fernando Ojea (Ourense, 
1543? – Madrid, 1615), editado en 
Amberes no Theatrum Orbis Terrarum 
de Abraham Ortelio, edición de I. B. 
Vrints, de 1603 en adiante (48 x 37 
cm). Nesta obra, da que hai no MPG 
dous exemplares, apréciase que o 
autor coñecía o territorio ourensán, 
pois ademais de corrixir a situación 
do río Sil, tamén inclúe correctamen-

NA  COLECC IÓN  CARTOGRÁF ICA

Clodio González Pérez

A PROVINCIA E A CIDADE DE OURENSE

do Museo do Pobo Galego

[1763 – 1936]



76
~

M U S E O  D O  P O B O  G A L E G O

te o Arnoia, o Avia e outros de me-
nor importancia, coma o Barbantiño 
(chámalle Barbantes), Búbal, Limia, 
Támega, etc. Ademais da capital, si-
túa moitas poboacións e algúns ac-
cidentes xeográficos, polo que neste 
aspecto é o máis completo dos publi-
cados ata a súa época. 

Como queda dito, non se vai dar unha 
relación dos mapas da Península nin 
tampouco de Galicia, para compro-
bar como representan o territorio ou-
rensán, porque segundo o grandor 
dos mesmos así inclúen máis ou me-
nos topónimos, repetindo maiormen-
te os de Fernando Ojea, como en-
tre outros: “Gallaecia Regnum” do 
Atlas Sive Cosmographicae de fabri-
ca Mundi… de G. Mercatoris, ed. de 
I. Hondius (41 x 37 cm) (Ámsterdam, 
1611); “Les Estats de la Couronne de 
Castille, dans les Parties plus septen-
trionales de l’Espagne…, 1652” (59 
x 48 cm) do atlas Cartes generales 
de toutes les parties du monde… de 
Sanson d’Abbeville (París, 1658); 
Regnorum Castellae Veteris, Legionis, 
et Gallaeciae… de F. de Wit (58 x 

50 cm) (Ámsterdam, 1672); “Theatre 
de la guerre en Portugal, et dans les 
Algarves” (60 x 51 cm) do Atlas nou-
veau, contenant toutes les parties du 
Monde… de P. Mortier (París, 1692); 
Il Regno de Galicia. Descritto da 
Giacomo Cantelli da Vignola… (55 
x 42 cm) (Roma, 1696); Partie sep-
tentrionale des Etats de Castille où se 
trouve le Royaume de Gallice…, de 
R. de Vaugondy (20 x 17 cm) (1749), 
“Des Königreichs Gallicien Südlicher 
Theil. – Spanische u. Portugie. G. L. 
M.” (27 x 22 cm) do altlas Schauplatz 
der fünf Theile der Welt herausge-
geben von Franz Johan Joseph von 
Reilly… (Viena, 1791), etc. 

Unicamente cómpre deterse nos de 
Tomás López e Domingo Fontán. 
Entre os do primeiro, tanto nos ex-
clusivos de Galicia como nalgún de 
toda a Península, que por ser de ta-
maño grande conta con moitos topó-
nimos, vías de comunicación, acci-
dentes xeográficos, etc., editados en-
tre finais do século XVIII e comezos 
do XIX; e dos do segundo, en particu-
lar a Carta Geométrica de Galicia… 

(París, 1845), dividida nas catro pro-
vincias actuais: 

1.- Tomás López de Vargas Machuca 
(Madrid, 1730(?) – 1802), foi o xeó-
grafo e cartógrafo máis importan-
te da época. Levantou mapas da 
Península, de todas as rexións e dal-
gúns territorios máis pequenos. De 
Galicia editou o “Mapa Geográphico 
del Reyno de Galicia…” dividido 
nas sete provincias de Betanzos, A 
Coruña, Lugo, Mondoñedo, Ourense, 
Santiago de Compostela e Tui (83 x 
78 cm) (Madrid, 1784). Daquela esta 
provincia era máis grande que a ac-
tual, xa que na división administrati-
va de Javier de Burgos de 1833, que 
é a vixente, perdeu o territorio de 
Quiroga que pasou á de Lugo, aín-
da que gañou o de Beariz que de-
pendía da de Santiago. López era un 
cartógrafo de gabinete que se guia-
ba polos mapas publicados e pola in-
formación que solicitaba aos párro-
cos e a outras persoas (coma ao ri-
badaviense Rosendo Amoedo), polo 
que comete varios erros. Ademais do 
citado, que se incluíu posteriormente 
no Atlas Geográfico de España que 
comprehende el mapa general del 
Reyno y los particulares de sus provin-
cias (Madrid, 1804); existe unha edi-
ción posterior: “Charta Geographica 
Regnum Galaeciam…” (55 x 46 cm) 
(Norimbergae, 1800), e aínda outra 
revisada xa polos fillos (el finara en 
1802): Mapa del Reino de Galicia di-
vidido en siete Provincias: Santiago, la 
Coruña, Betanzos, Lugo, Mondoñedo, 
Orense y Tuy (84 x 78 cm) (Madrid, 
1816). Tamén son de interese as fo-
llas correspondentes ao noroeste da 
Península do Atlas Geográfico de 
España…, xa citado, ou a edición de 
Viena de 1790: Neueste Generalkarte 
von Portugal und Spanien Nach den 
astronomischen Beobachtungen und 
Karten des Herrn Thomas Lopez…

D. Fontán: Carta Geométrica de Galicia… (pormenor da folla XI = Orense)

2.- Domingo Fontán Rodríguez (Portas, 
1788 – Cuntis, 1866), xeógrafo, ma-
temático e o noso cartógrafo máis im-
portante. Deseñou varios mapas par-
ticulares, pero o que lle deu mereci-
da sona foi a Carta Geométrica de 
Galicia: Dividida en sus Provincias de 
Coruña, Lugo, Orense, Pontevedra… 
(215 x 234 cm), levantada entre os 
anos 1817 e 1834, e imprentada en 
París en 1845, na que figuran por pri-
meira vez todas as parroquias, vías 
de comunicación, accidentes xeográ-
ficos, etc. Consta de 12 follas, das que 
catro corresponden completas ou en 
parte a Ourense: VIII = Carballino y 
Chantada, IX = Monforte, XI = Orense 
e XII = Monterrey. Ademais de ser o 
máis completo de todos os publica-
dos ata o ano 1845, tampouco se 
superou ata mediados do século XX 
co editado polo Instituto Geográfico 
Nacional a escala 1:50.000, no que 
esta provincia está dividida en 20 fo-
llas, enteiras ou en parte.

II. Cartografía ourensá 

1. Diocese de Ourense

Os mapas individuais máis antigos son 
os eclesiásticos: o primeiro do bispado 
ourensán publicouse en Madrid o ano 
1763 na España Sagrada de Henrique 
Flórez, no tomo XVII que leva por títu-
lo “De la Santa Iglesia de Orense en 
su estado antiguo y presente”. A car-
ta, que é de boa calidade aínda que 
faltan moitos topónimos, foi deseñada 
polo ilustrado coruñés José Cornide, 
como tamén a correspondente á dioce-
se de Mondoñedo inserida na mesma 
obra, constando na cartela ou rótulo: 
“Mapa de el obispado de Orense / 
Delineado Por D. Joseph Cornide, veci-
no de la Ciudad de la Coruña, 1763” 
(24 x 39 cm). No fondo á esquerda, 
pero dentro do recadro, figura a data 
e o nome do gravador da prancha 
que non foi outro que o gran cartó-
grafo Tomás López (Tho. Lopez sculp. 

Madrid. 1763). Reproduciuse reduci-
do en 1936 na Geografía general del 
Reino de Galicia da Editorial Martín 
de Barcelona, no tomo dedicado a 
esta provincia da autoría de Vicente 
Risco (20 x 32 cm). 

Tamén na obra anterior publicada 
pola devandita editorial barcelone-
sa, figura un mapa do “Obispado de 
Orense”, dividido en arciprestados 
(24 x 32 cm). 

Como é sabido, o bispado non corres-
ponde territorialmente coa provincia ci-
vil, nin antes nin tampouco hoxe en día, 
xa que parte aínda segue pertencendo 
ao de Astorga (O Barco de Valdeorras, 
A Rúa, Viana do Bolo…), por iso tamén 
cómpre ter en conta o editado en 1761 
desta diocese: “Mapa del Obispado 
de Astorga. Delineado por D. Manuel 
Sutil…” (30 x 41 cm), incluído coma 
o anterior na España Sagrada do P. 
Flórez (t. XVI, Madrid, 1761). Pola con-

Mapa de el obispado de Orense / Delineado Por D. Joseph Cornide,... 1763

tra, son agora de Ourense, dende o 
decreto da Sagrada Congregación 
Consistorial de 1954, varios territo-
rios que antes pertenceron a outras 
lindeiras: á devandita de Astorga 
(tres parroquias do enclave de Castro 
Caldelas e San Pedro da Gudiña); á de 
Tui (doce do arciprestado de Ribadavia 
e as de Desteriz e Padrenda); á de 
Santiago de Compostela (Beariz, 
Xirazga e Debozán) e á de Lugo (San 
Pedro de Espiñeira). Pero na mesma 
data a ourensá tamén perdeu seis fre-
guesías na provincia de Lugo e once 
na de Zamora. 

O que fai que ademais do mapa de 
Astorga tamén se deban ter en conta 
o de Tui publicado na España Sagrada 
do P. Flórez: “Obispado de Tuy dividi-
do en arciprestazgos, por D. Rosendo 
Amoedo” (30 x 39 cm) (Madrid, 1767); 

o de Lugo inserido na mesma obra, 
“Mapa general del Obispado de 
Lugo: Delineado con la posible exac-
titud de orden de el Ylmo. Señor Don 
Juan Saenz de Buruaga…”(43 x 58 
cm) (Madrid, 1796); e o da arquidio-
cese de Santiago de Compostela, 
Mapa Geográfico de el Arzobispado 
de Santiago. Dividido en treita y seis 
Arziprestazgos…, por Angel Marín (65 
x 53 cm), sen lugar de impresión, 1825.

2. Provincia de Ourense

A actual non corresponde coa anti-
ga, de cando Galicia estaba dividi-
da en sete: A Coruña, Betanzos, Lugo, 
Mondoñedo, Ourense, Santiago de 
Compostela e Tui. Na ordenación ad-
ministrativa de Javier de Burgos de 
1833, que continúa sendo a vixente, 
como queda dito, perdeu o territorio 

de Quiroga que pasou á de Lugo, pero 
gañou o de Beariz que era da antiga 
de Santiago de Compostela, que por 
pertencer á Terra de Montes o máis 
lóxico é que fose da de Pontevedra, 
e cinco concellos (dalgúns só parte) 
da comarca de Valdeorras e O Bolo 
que na partición do Trienio Liberal, de 
1822, adxudicáranselle á desapareci-
da provincia do Bierzo.

Da antiga división administrativa non 
hai ningún mapa individual, sendo xa 
todos posteriores á reforma de 1833, 
dos que no máis antigo tampouco está 
soa, senón xunto coa de Pontevedra: 
“Provincias de Orense y Pontevedra: 
partes del antiguo Reino de Galicia” 
(39 x 29 cm), do Atlas histórico, geo-
gráfico y estadístico, de España y 
sus posesiones de ultramar de José 
Antonio Elías (Barcelona, 1847). 

Atlas de España de Bachiller: Colección de Cartas geográficas… Orense, Madrid, 1852

Cronoloxicamente o seguinte xa é ex-
clusivo da provincia, pero moi ele-
mental e con menos topónimos que 
o anterior, con algunhas vías de co-
municación, as principais cadeas 
montañosas, dúas escalas (unha en 
leguas españolas e outra en millas 
xeográficas), etc.: “Atlas de España 
de Bachiller: Provincia de Orense 
/ Galicia / 1852” (32 x 22 cm), 
do Atlas de España de Bachiller: 
Colección de Cartas geográficas de 
todas las Provincias de España…, de 
Doroteo Bachiller, editado en Madrid 
na Litografía Bachiller en 1852.

Co seguinte sucede o contrario, que 
vén a ser o máis completo e gran-
de (99 x 74 cm) de cantos se publi-
caran, e que non se había de superar 
ata moitos anos despois, xa no sécu-
lo XX: Orense: Atlas de España y sus 

posesiones de Ultramar por Francisco 
Coello (Madrid, 1856). Unha mag-
nífica obra litográfica, moi completa 
polo que respecta a topónimos, hidró-
nimos, accidentes xeográficos, etc., a 
escala 1:200.000, que tivo como prin-
cipal fonte de información a Carta 
Geométrica de Galicia… de Domingo 
Fontán, publicada en París en 1845. 
Inclúe, ademais, os planos de varias 
poboacións da provincia, que foron os 
primeiros que se publicaron: Ourense, 
Allariz, Monterrei, Xinzo de Limia, 
Ribadavia e Verín; e tamén insire datos 
tomados do Diccionario Geográfico-
Estadístico-Histórico de España y sus 
posesiones de ultramar de Pascual 
Madoz (o artigo correspondente a 
esta provincia saíu no tomo XII, 1849). 
Existen exemplares encartados entei-
ros e cortados en porcións e pegados 
sobre tea, os primeiros protexidos den-

tro dun volume con cubertas duras e os 
segundos nun estoxo. 

Orense (30 x 22 cm) do Atlas geo-
gráfico de España, islas adyacentes y 
posesiones españolas de ultramar de 
Martín Ferreiro, publicado en Madrid 
por Gaspar y Roig, con tres escalas: 
leguas españolas, millas xeográficas 
e miriámetros. En varios catálogos 
consta como de 1850, pero a única 
edición que se fixo deste atlas é do 
ano 1864. 

Por esta mesma época tamén sae por 
primeira vez o Atlas geográfico de 
España con noticias históricas de sus 
provincias…, publicado por Miguel 
Grilo en Madrid, pero sen data. 
Posteriormente fíxose unha segunda 
edición, na mesma cidade pero ta-
mén sen o ano (c. 1876), á que per-

Provincia de Ourense, por F. Coello (1856)

tence o exemplar que hai no MPG. O 
mapa da provincia de Ourense está 
na páxina 87 e mide 17 x 25,5 cm. 
Un exemplar do mesmo incluíuse ao 
comezo da “Crónica de la provincia 
de Orense” de Fernando Fulgosio, 
da colección Crónica General de 
España… (Madrid, 1868). 

Entre 1870 e 1875 saíu en Madrid 
por primeira vez o magnífico at-
las España Geográfica, Histórica 
Ilustrada de Francisco Boronat y 
Satorre, cunha lámina a dobre páxi-
na de cada provincia (61 x 45 cm), 
que se reimprimiu varias veces nal-
gúns casos introducindo cambios, 
como ocorre en particular coa da 
Coruña, que lle afectaron á forma do 
mapa, vestimenta da parella que flan-
quea o brasón da provincia, vista da 

cidade, etc. A obra contén 49 mapas 
gravados por José Reinoso e impren-
tados en cromolitografía (é dicir, a 
cores), nos que na parte central cam-
pa o mapa da provincia, por arriba 
unha artística cabeceira que é igual 
para todos con alegorías da indus-
tria, ciencia, comercio, etc., no me-
dio da mesma o escudo e a ambos 
os dous lados unha muller e un home 
ataviados coa indumentaria tradicio-
nal. O de Ourense leva o número 45 
e, a diferenza do coruñés, só coñece-
mos unha única prancha, aínda que 
se fixesen varias tiradas. Por debaixo 
sobresae unha perspectiva da capi-
tal, na que destaca entre as casas a 
torre da catedral e na parte alta o an-
tigo convento de San Francisco pin-
tado de branco, agás a fachada da 
igrexa, encadrada entre dous resu-

mos a tres columnas: un xeográfico e 
outro histórico. Como era corrente na 
época (téñase en conta que o sistema 
métrico aínda se implantara en 1849 
e había moitas persoas que non o do-
minaban ben), ten dúas escalas: unha 
en quilómetros e outra en leguas. Por 
último, cada provincia está dedica-
da a un persoeiro da época natural 
da mesma, neste caso ao xornalista, 
historiador e político Eduardo Chao 
(Ribadavia, 1822 – Madrid, 1887). 

Os mapas das láminas anteriores pu-
blicáronse algúns anos despois in-
dependentes (c. 1890), enmarcados 
cunha greca e sobre ela no medio o 
escudo da provincia entre dúas pó-
las de loureiro que se xuntan por 
debaixo cun lazo (Cartografía de 
Galicia, 1522–1900, núm. 95). 

F. Boronat y Satorre: España Geográfica, Histórica Ilustrada, Orense (1870-1875?)

En 1880 publícase en Madrid na 
imprenta e litografía da Biblioteca 
Universal a primeira edición o Atlas 
geográfico descriptivo de la Península 
Ibérica, Islas Baleares, Canarias y 
posesiones españolas de ultramar, 
con mapas deseñados por Emilio 
Valverde y Álvarez, gravados por J. 
Alfaro, a dobre páxina (43 x 31 cm, 
o mapa 18 x 21 cm), e coa escala 
só en quilómetros. Non obstante de 
que o volume se editase no devandito 
ano, dalgunhas follas xa se tiñan fei-
to tiradas antes, como en particular 
da de Ourense, na que consta que 
se trata da segunda edición. O mapa 
está situado no medio da parte supe-
rior, rodeado do texto repartido en 
tres columnas coa descrición da pro-
vincia, número de habitantes, clima, 
produción, comunicacións, etc. 

Cando estaba a piques de rematar 
o século XIX sae unha serie de ma-
pas de correos: tipos de transporte, 
“estafetas”, “estafetas de cambio”, 

“carterías”, etc. Non consta a data 
exacta, pero véñense situando con-
tra o ano 1899. O que leva por ti-
tulo Orense (42 x 29 cm), igual que 
os demais, abrangue tamén parte do 
territorio das provincias lindeiras de 
Pontevedra, Lugo, León e Zamora. 

Dende os primeiros anos do século 
XX empezan a saír os mapas provin-
ciais levantados por Benito Chías e 
publicados en Barcelona pola edito-
rial Alberto Martín, e dende o pasa-
mento deste, en 1917, pola súa filla 
Dolores Martín Zamora. Fixéronse 
tantas tiradas e de diferentes tama-
ños que non é doado dar o número 
das mesmas, formando volumes, en 
libros (como no tomo corresponden-
te a esta provincia da Geografía ge-
neral del Reino de Galicia (c. 1936), 
e tamén en carpetas separadas por 
provincias; en particular no MPG da 
de Ourense existen varios (33 x 42,5 
cm). Ademais está o Altas Escolar de 
las provincias de España (sen data, 

pero antes de 1920) (23,5 x 31 cm); 
en tamaño pequeno (15 x 10 cm) o 
correspondente ao Portfolio fotográfi-
co de España, editado contra o ano 
1913, ilustrado co escudo da provin-
cia e formando parte dun folleto de 
varias páxinas con fotografías e tex-
to, que tamén se publicou indepen-
dente como postal. 

En 1902 a revista barcelonesa El 
Mundo Científico, insire na contra-
cuberta do número 140 o mapa 
“Bosquejo geológico de la provin-
cia de Orense”, moi interesante 
pero de pequenas proporcións, 15 
x 21,5 cm. Pouco máis tarde, entre 
1906 e 1914 sae o do Diccionario 
Salvat, Enciclopédico, Popular, Ilus-
trado (Inventario del Saber), artigo 
“Orense”, editado tamén na capital 
catalá, cun mapa da provincia moi 
sinxelo coas principais poboacións 
e vías de comunicación, xunto cunha 
parella vestida coa indumentaria tra-
dicional (12,5 x 13 cm).

B. Chías: Orense, 
editorial A. Martín, 

Barcelona, 1902

Do ano 1908 data o Atlas General 
de España y particular de sus cua-
renta y nueve provincias…, impren-
tado en Madrid pola editorial Bailly-
Baillière, do que corresponden a esta 
provincia as páxinas 74 e 75, nas 
que ademais do mapa (13 x 16,5 
cm), tamén se inclúen datos xeográ-
ficos, económicos, demográficos, 
etc. No MPG atópanse dúas edi-
cións máis que varían algo nos tí-
tulos: unha de Madrid de 1921 (o 
mapa é igual ao anterior), e outra de 
Barcelona de 1936, neste caso publi-
cada por Bailly-Baillière y Riera (21 x 
28 cm). Tamén polos mesmos anos, 
1911, sae do prelo en Madrid o Atlas 
Geográfico-telegráfico universal per-
manente… de Antonio Camacho 
González (a Ourense correspóndelle 

a páxina 9) (21 x 27 cm); e en 1913 
en Barcelona, editado por Alberto 
Martín, o volume Geografía-Atlas 
Postal de España: Mapas. Trazado 
por el servicio de Correos en los mis-
mos por D. Álvaro de Castro, do que 
unha folla está dedicada a esta pro-
vincia (35,5 x 26,7 cm). 

De contra 1920 data o mapa das 
provincias de Ourense e Pontevedra 
da Dirección General de Obras 
Públicas, obra litográfica imprenta-
da polos sucesores de J. Méndez en 
Madrid, con moitas poboacións e to-
das as estradas representadas segun-
do a categoría (50 x 70 cm).

Deixamos fóra desta relación os pu-
blicados con posterioridade, así como 

cromos, folletos turísticos, etc., por-
que ademais de alongar en demasía 
este artigo, xa se trata de obras mo-
dernas e, nalgúns casos, de pouca 
importancia cartográfica. 

3. Mapas de partes da provincia

Os máis antigos que coñecemos son 
os levantados por Tomás López en 
1787 dos territorios dependentes da 
Orde de Santiago, repartidos en dúas 
láminas que levan por título Villas y 
lugares pertenecientes al Partido y 
Vara de Castrotorafe de la Orden 
de Santiago…, poboación zamora-
na actualmente despoboada que de-
pendeu da devandita orde dende a 
doazón de Fernando II de León o ano 
1176 ata a desamortización relixiosa. 

El Mundo Científico: Bosquejo geológico de la provincia de Orense, 1902

No MPG só hai unha lámina (45 x 
61 cm), na que se representan polo 
que atinxe en particular á provincia 
ourensá, as parroquias de Santiago 
de Carracedo (A Peroxa) e Santiago 
de Campobecerros (Castrelo do Val), 
ambos os dous mapas de 16 x 18 
cm. Na outra (que se pode ver repro-
ducida na Cartografía de Galicia, 
1522–1900, núm. 41, e na Colección 
cartográfica “Martínez Barbeito”, p. 
50), figuran os territorios correspon-
dentes ás de San Pedro de Garabás 
(Maside), Santa María da Barra 
(Coles), San Xoán de Vilar de Santos 
(do concello do mesmo nome) e San 
Munio de Veiga (A Bola). 

Procedentes do libro Itinéraire des-
criptif de l’Espagne… Atlas, de 
Alexandre de Laborde (París, 1773 
– 1842), hai dúas láminas, que co-
rresponden á “Route d’Orense à 
Benavente” e á “Carte des routes 
d’une Partie de la Galice”. Na segun-
da está representado, entre outros, o 
traxecto Santiago – Ourense – Verín. 
Malia tratarse da terceira edición 
(París, 1831), as pranchas son an-
teriores, como consta nunha delas: 
Redigée en 1808 par P. Lartigue Ingr. 

O gran mapa de Francisco Coello: 
Orense: Atlas de España y sus po-
sesiones de Ultramar (99 x 74 cm), 
Madrid, 1856, contén un dos 
“Contornos de Orense” (14 x 14 cm), 
a escala 1:100.000. 

Como remate, xa no ano 1936 sae 
o volume dedicado a esta provincia 
da Geografía general del Reino de 
Galicia, debido a Vicente Risco, no 
que se inclúen os mapas dos partidos 
xudiciais elaborados pola Editorial 
Martín de Barcelona, todos de 22,5 
x 15 cm: Orense, Allariz – Celanova, 
Caballino – Ribadavia, Bande, Ginzo 

Tomás López: 
mapa de Santiago 

de Carracedo (A 
Peroxa), 1787

A. de Laborde: 
Itinéraire descriptif 

de l’Espagne… 
“Route d’Orense à 

Benavente” e “Route 
de Lugo à Astorga”, 

1808

de Limia, Puebla de Trives, Valdeorras, 
Verín e Viana del Bollo. 

4. Planos de Ourense e dou-
tras poboacións

Os primeiros son os publicados por 
Francisco Coello na folla correspon-
dente a Ourense do Atlas de España y 
sus posesiones de Ultramar, en 1856. 
Como queda dito, insire como comple-
mento do mapa provincial un dos con-
tornos da cidade e os planos particu-
lares de varias poboacións, a escala 
1:10.000, o da capital de 14 x 14 cm, 
e os demais de 10 x 11 cm: Orense, 
Allariz, Monte-Rey, Ginzo de Limia, 
Ribadavia e Verín. 

Os seguintes xa son exclusivamen-
te da capital: Plano de Orense (11 x 
19 cm) por Emilio Valverde y Álvarez, 
como follas independentes dos libros 
Guía del antiguo reino de Galicia y 
principado de Asturias. Provincias de 
Coruña, Lugo, Pontevedra, Orense 
y Oviedo e Plano y guía del viaje-
ro en Orense, Vigo y Tuy, ambos os 
dous publicados en Madrid en 1886. 
Engaden a relación numérica dos 
principais edificios e lugares da cida-
de na parte inferior, en total 34, em-
pezando pola catedral e rematando 
polo Monte Alegre. 

Moi interesante é o Plano de Orense: 
Revisado por el Ayuntamiento / 
Arreglado y correjido por D. Sixto 
Vizcaino / Pontevedra (50 x 36 cm), 
editado en Barcelona por Alberto 
Martín, entre 1913 e 1919 na España 
Regional de Ceferino Rocafort e 
Casimiro Dalmau, do que se fixeron 
varias tiradas. Publicouse no tomo IV, 
e no envés ten un “Nomenclátor de 
las vías públicas y edificios”. 

Nos últimos anos da monarquía e du-
rante a II República saíron uns dos pri-

F. Coello: Atlas de España y sus posesiones de Ultramar: Orense, plano 
de Ribadavia, 1856

F. Coello: Atlas de España y sus posesiones de Ultramar: Orense, plano 
de Monte-Rey, 1856

meiros folletos turísticos que coñece-
mos en varios idiomas, con textos e 
ilustrados con fotografías e un plano 
moi esquemático da capital da provin-
cia. Como nos casos anteriores, rema-
tamos esta relación cos planos insertos 
no volume da provincia de Ourense 
debido a Vicente Risco da Geografía 
General del Reino de Galicia, edita-
da en Barcelona por Alberto Martín, 
sen data, pero contra o ano 1936, de 
grande interese para coñecer como 
eran daquela os principais núcleos 
de poboación: Orense (27 x 37 cm), 
Allariz (19 x 14 cm), Puebla de Trives 
(15 x 24 cm), Ribadavia (13 x 22 cm), 
Barco de Valdeorras (12 x 24 cm), 
Verín (13 x 33 cm), Carballino (14 x 
23 cm), Celanova (13 x 24 cm), Ginzo 
de Limia (13 x 22 cm) e Viana del 
Bollo (13 x 23 cm). 

5. Coda 

No MPG hai máis mapas e planos da 
provincia e cidade de Ourense, así 
como tamén de varias poboacións 
da mesma, pero os nomeados son 

Plano de Orense: Revisado por el Ayuntamiento (entre 1913 e 1919)

“Orense”, folleto 
turístico, c. 1930

os de máis interese e, ademais, al-
gúns deles de difícil consulta por ha-
ber moi poucos exemplares en institu-
cións públicas.


